Հիմնավորում

«Հայաստանի Հանրապետության բնապահպանության նախարարության արտաբյուջետային հաշվի միջոցների ծախսման 2010 թվականի նախահաշիվը հաստատելու, Հայաստանի Հանրապետության 2010  թվականի պետական բյուջեի և Հայաստանի Հանրապետության կառավարության 2009 թվականի դեկտեմբերի  24-ի  N  1522-Ն  որոշման ցուցանիշներում փոփոխություններ և լրացումներ կատարելու մասին» ՀՀ կառավարության որոշման ընդունման

1. Իրավական ակտի անհրաժեշտությունը (նպատակը)

Հայաստանի Հանրապետության կառավարության 2005 թվականի հունիսի 23-ի «Հայաստանի Հանրապետության բնապահպանության նախարարության արտաբյուջետային միջոցների հաշիվ բացելու մասին» N 897-Ն որոշման համաձայն ստեղծված «Բնապահպանական նպատակային ֆոնդ» անվանմամբ արտաբյուջետային միջոցների բանկային հաշիվը նախատեսված է բնապահպանության բնագավառում ծրագրերի (միջոցառումների) կատարման համար  միջազգային կազմակերպությունների եւ դոնոր երկրների oժանդակության, Հայաuտանի  Հանրապետության և oտարերկրյա պետությունների իրավաբանական ու ֆիզիկական  անձանց կողմից կամավոր մուծումների, նվիրատվությունների և հանգանակությունների տեuքով տրամադրվող գումարների շրջանառությունն  ապահովելու համար:

1.1. Առկա խնդիրները

ՀՀ կառավարության 2010 թվականի հունվարի 21-ի  «Հայաստանի Հանրապետության կառավարության 1999 թվականի հունիսի 10-ի N 404 որոշման մեջ փոփոխություններ կատարելու մասին» N 55-Ն որոշմամբ փոխվել է ՀՀ նախարարությունների, գերատեսչությունների և պետական կառավարման տարածքային մարմինների համար բացված արտաբյուջետային հաշիվների միջոցների ծախսման տարեկան նախահաշիվների հաստատման կարգը:  

1.2. Առկա խնդիրների առաջարկվող լուծումները

Հաշվի առնելով վերոգրյալ կարգի պահանջները ներկայացվում է խնդրո առարկա նախագիծը` «Բնապահպանական նպատակային ֆոնդ» արտաբյուջետային միջոցների հաշվի 2010 թվականի շրջանառությունը ապահովելու նպատակով:

        2010 թվականի «Բնապահպանական նպատակային ֆոնդ»-ի շրջանառությունը  բնութագրող ցուցանիշները կցվում են:

Ծրագրերի իրականացման հիմնավորումները

       1. ՀՀ բույսերի և կենդանիների Կարմիր գրքերի կազմաշապիկի ձևավորման և տպագրման, անգլերեն և ռուսերեն տարբերակների  խմբագրման և նախապատրաստման համար պահանջվել են լրացուցիչ ծախսերի կատարում`  ձևավորման և խմբագրական ծառայությունների ձեռքբերման մասով, որոնց ֆինանսավորման հարցում համապատասխան օժանդակություն է ցուցաբերել Բնության համաշխարհային հիմնադրամի (WWF) հայաստանյան մասնաճյուղը: Վերոգրյալ կազմակերպության օժանդակության հաշվին նախատեսվում է ֆինանսավորել 26.12.2009թ. կնքված պետության կարիքների համար ծառայությունների մատուցման պետական գնման N   ՀՀ ԲՆ- ԾՁԲ-09/30  պայմանագրով նախատեսված ՀՀ բույսերի և կենդանիների Կարմիր  գրքերի տպագրման ծառայությունների ֆինանսավորման համաֆինանսավորման հիմնական  մասը:

2. Կովկասի   տարածաշրջանային   բնապահպանական    կենտրոնի    հայաստանյան մասնաճյուղի գրասենյակի վարձակալության համար նախատեսված է պետական հատկացումների տրամադրում, որի համար իրավական հիմք  է ծառայել  ՀՀ Նախագահի 2009թ. մայիսի 6-ի ՆԿ-68-Ա կարգադրությամբ հաստատված Եվրոպական հարևանության քաղաքականության Հայաստանի Հանրապետություն-Եվրոպական միություն գործողությունների ծրագրի կատարումն ապահովող 2009-2011 թվականների միջոցառումների ցանկը (7. Ա. 7. միջոցառում): Գումարները հաշվարկված են 2010 թվականի 8 ամսվա կտրվածքով գրասենյակի վարձակալության ծախսերը փոխհատուցելու համար:

      3. Նվիրատվություն է նախատեսված Հայաuտանի Հանրապետության անտառների վերականգնման  և զարգացման հիմնադրամին: 

     4. Գումարներ են նախատեսված ՀՀ բնապահպանության նախարարության աշխատակազմի կարողությունների զարգացման համար` Կառավարության 3-րդ շենքի նոր մասնաշենքի 5-րդ հարկում զբաղեցրած տարածքի միջանցքի վերանորոգման և ուղեգորգի ձեռքբերման համար: Տարածքը 2003 թվականից հետո չի ենթարկվել վերանորոգման և նախատեսվում է իրականացնել միջանցքի պատերի ներկում և ուղեգորգի գնում:

       Բացի նշվածից, հաշվի առնելով ՀՀ բույսերի և կենդանիների Կարմիր գրքերի տպագրման աշխատանքների կատարման հետ կապված չկանխատեսված դժվարությունները (տպագրման ծավալների աճ, անգլերեն և ռուսերեն տարբերակների   լրացուցիչ խմբագրում) և լրացուցիչ ֆինանսական միջոցների հատկացման անհրաժեշտությունը, որոշման նախագծով երկարաձգվում է 26.12.2009թ. կնքված պետության կարիքների համար ծառայությունների մատուցման պետական գնման N    ՀՀ ԲՆ-ԾՁԲ-09/30  պայմանագրի գործողության ժամկետը` մինչև 2010 թվականի օգոստոսի 15-ը:
2. Իրավական ակտի կիրառման դեպքում ակնկալվող արդյունքը
   Բնապահպանական համապատասխան ծրագրերի իրականացման ապահովում:

         ՀՀ բնապահպանության նախարար        Արամ Հարությունյան
Տ Ե Ղ Ե Կ Ա Ն Ք
այլ իրավական ակտերի ընդունման անհրաժեշտության բացակայության մասին
«Հայաստանի Հանրապետության բնապահպանության նախարարության արտաբյուջետային հաշվի միջոցների ծախսման 2010 թվականի նախահաշիվը հաստատելու, Հայաստանի Հանրապետության 2010  թվականի պետական բյուջեի և Հայաստանի Հանրապետության կառավարության 2009 թվականի դեկտեմբերի  24-ի  N  1522-Ն  որոշման ցուցանիշներում փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ այլ իրավական ակտերի ընդունման անհրաժեշտություն չի առաջանում:

Տ Ե Ղ Ե Կ Ա Ն Ք
Պետական բյուջեի եկամուտների նվազեցման կամ 

ծախսերի ավելացման մասին
   «Հայաստանի Հանրապետության բնապահպանության նախարարության արտաբյուջետային հաշվի միջոցների ծախսման 2010 թվականի նախահաշիվը հաստատելու, Հայաստանի Հանրապետության 2010  թվականի պետական բյուջեի և Հայաստանի Հանրապետության կառավարության 2009 թվականի դեկտեմբերի  24-ի  N  1522-Ն  որոշման ցուցանիշներում փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ պետական բյուջեի եկամուտները և ծախսերն ավելանում են «Բնապահպանական նպատակային ֆոնդ» արտաբյուջետային միջոցների հաշվի 2010 թվականի շրջանառության չափով:

